
2025ستمبر 6ايونينگ گو جری  نيو ز بليٹن مو رخہ   

***************** 
 يوه آکا شوانی جموں ہے   نصرت چوہدری  تے  طارق ابرار   تيں خبر سُنو۔ 

********************* 
HEADLINES 

۔وزيراعلیٰ عمرعبدالله نے اننت ناگ گا سيلاب متاثره علاقاں گودوروکيو تے افسراں ناں  ١
 امدادتے بحالی واسطے اقدامات تيز کرن گی ہدايت دتيں۔ 

۔مرکزی وزيرڈاکٹرجتندرسنگه نے کہيوہے جے جموں خطہ ماسيلاب تيں بعد بحالی گی  ٢
 رفتاربده رہی ہے کئی سڑک دوباره کهول دتی گئی ہيں تے امدادگی کوشش زوراں ورہيں۔ 

فيصد پانی گی سپلائی   80۔جموں ميونسپل کمشنرنے کہيوہے جے جموں شہرمالگ بهگ ٣
بحال کردتی گئی ہے تے انهاں نے محکمہ جل شکتی ٹيماں گی تيزرفتارکوششاں گی تعريف  

 کی ہے۔ 
۔بهارت گوپہلولويندرشہدجموں وکشميرمامتعارف کيوگيوہے۔جہڑو صحت تے گرائيں معيشت  ۴

 واسطے اک مٹهوانقلاب ہے۔ 
۔جموں کشميرماہلکی بارش گی پيشن گوئی کی گئی ہے۔تے جموں سرينگر قومی شاہراه اج  ۵

 بهی بندرہی۔ 
********************* 

CM ANANTNAG 
وزيراعلیٰ عمرعبدالله نے اج اننت ناگ مانہہ ايک جائزه اجلاس منعقد کيو تانجے سيلاب تيں   
بعدگی صورتحال گومائينو کيوجاسکے۔انُهاں نے افسراں نانہہ ہدايت دتی کہ امداد بارے کماں  
نانہہ تيزکريں تے ضروری سہوليات بحال کی جيں انہاں نے کہيوکہ نقصان شده ڈهانچہ گی  

مرمت کی جے تے کمزورکناراں نانہہ مضبوط کيوجے۔ انهاں نے متاثره لوکاں واسطے  
خوراک،دوائی تے پين گا پانی نانہہ يقينی بنان ور زوردتو۔ وزيراعلیٰ نے اس تيں پہلاں اننت 
ناگ غا سيلاب متاثره علاقاں غو دورو کيوتے متاثره خانداناں تيں ملاقات کی۔انهاں نے يقين  

ان گے نال ہے تے ہرممکن مددفراہم جے گی۔ ذرائع ابلاغ سنگ  دہانی کرائی کہ حکومت 
 Byteخطاب کرتاواں وزيراعلیٰ نے اس طرح کہيو۔

 ٌ◌********************** 
 MOS UPDATES 

مرکزی وزيرڈاکٹرجتندرسنگه نے اج جموں گاعلاقہ ماسيلاب گی بحالی بارے معلومات دتی۔  
فيصد تيں زياده نقصان شده سڑک بحال ہوچکی ہيں تے قومی شاہراه وی   50اودهم پورما نہہ  

جلدکهلن غی توقع ہے۔ جہڑو موسم گی صورتحال ورمنحصر ہے۔ دوردرازعلاقاں مانہہ پانی 
گی فراہمی،ٹينکراں غے ذريعے دتی جارہی ہے۔اودهم پور گا لاٹی تيں دوشدديد بيمارمريضاں  
نانہہ علاج واسطے ہوائی جہازگے ذريعے منتقل کيوگيوہے۔اس بارے مزيدگل کرتاں واں ڈی  

 Byteسی اودهم پور سلونی رائے نے اس طرح کہيو۔
دناں بعددوباره کهول دتی گئی ہے   20کٹهوعہ مانہہ بهيڈ بلڈو گی پی ايم جی ايس وائی سڑک 

تے بنی بسوہلی سڑک جلدہلکی گڈياں واسطے کهلن گی امُيدہے۔کشتواڑغی شاہراه بائی پاس 
در ”کهولی“وی ہے تے مزيدرستاں غی صفائی جاری ہے۔ ڈوڈه غی مرکزی سڑکيں ہن کهل  

فيصد سڑک   85چکی ہيں جت بهارتی فوج متاثره ديہاتياں غی مدد کررہی ہے۔رام بن مانہہ 



رابطو بحال ہوگياہے تے بجلی گی وی مکمل بحالی ہوچکی ہے۔امدادی تے بحالی گی سرگرمی  
 مکمل رفتارسنگ جاری ہيں تانجے خطہ مانہہ معمول گی زندگی جلدبحال ہوسکے۔ 

********************* 
WATER SUPPLY 

فيصد پانی گی   80حاليہ بهاری بارشاں تے سيلاب گی وجہ تيں شديدنقصان تيں بعدتقريباً 
فراہمی جموں شہرمانہہ بحال ہوچکی ہے۔ جموں ميونسپل کارپوريشن نے کہيوہے کہ اہم 

ٹيوب ويل چنددناں مانہہ مکمل فعال ہوجيں گا۔ مرمت غو کم وی آخری مرحلہ مانہہ ہے۔ حکام  
شہر بهرمانہہ پانی گی مکمل فراہمی واسطے دن رات محنت کررہياہيں۔جموں ميونسپل  

کمشنرنے جل شکتی ٹيماں گی تعريف کی جنہاں نے سيلاب متاثره علاقاں مانہہ ضروری  
خدمات نانہہ جلدبحال کرن مانہہ اہم کردار ادا کيو۔اس بارے مزيدگل کرتاں واں جے ايم سی  

 Byteکمشنرڈاکٹردويانش يادو نے اس طرح کہيو۔
*************************** 

TEACHER AWARD 
جموں کشميرواسطے فخرگولمحو گزشتہ روز کلديپ گپتا جہڑا گورنمنٹ ہائرسکينڈری اسکول   

جندراه ضلع جموں گا استاد ہيں انهاں نانہہ گزشتہ روزنويں دہلی مانہہ منعقدہون آلی قومی  
تيں تعليمی ميدان مانہہ جدت واسطے   1992غی تقريب مانہہ اعزازلبو۔  2025استاداعزاز

مشہور گپتا نے کم خرچ آلا تعليمی آلات بنان تے طلبہ نانہہ قومی مقابلاں مانہہ مددتی۔ انهاں  
نے اپناعلاقاں غا لوکاں غے نال اچهوتعلق قائم کيو جس سنگ زياده بچہ اسکول آن لگ پيا،  

تے انہاں نے منشيات تيں بچن گی اہميت وی سمجهائی گئی۔ان غی کاميابی سنگ انُ  
بے حدخوش ہے۔ جہڑو اس گل نانہہ ظاہرے کہ   گواسکول،ساتهی استادتے پوروگراں

 استادکسراں مستقبل غی تشکيل کرن مانہہ اہم کردار اداکرے۔
*********************** 

LAVENDER HONEY 
-CSIR زرعی جدت درايک قدم چاتاواں بهارت گی پہلی لويندرمکهير جموں کشميرمانہہ  

IIIM   گے تحت سی ايس آئی آر گی کاشت گامنصوبہ گے ذريعے تيار کی گئی ہے۔يوه مکهير
سائنسی طور ور انٹی اوکسی ڈنٹس تے انٹی انفلميٹری خصوصيات تيں بهرپورہے۔جہڑو  
صحت واسطے فائده مند ہے اس تيں چهوٹا کساناں نانہہ زياده منافعولبهے گو تے ديہی  

نوجواناں تے خواتين نانہہ کاروبارغوموقعو لبے گو۔ اس سنگ جموں کشميرسائنسی تحقيق  
نانہہ زراعت تيں ملان مانہہ اگے بدهے گو۔آکاش وانی غا خبراں آلاشعبہ سنگ گل کرتاں واں  

 Byteسی ايس آئی آر۔ آئی آئی آئی ايم جموں گا ڈائريکٹر ڈاکٹرزبيراحمدنے اس طرح کہيو۔
*********************** 

PM AWAS 
پی ايم آواس اسکيم نواں گهربنان،خريدن ياه موجوده گهرنانہہ بہتربنان واسطے مالی   

مددفراہم کرے تے ياه رقم براه راست مستحق فردگابينک کهاتہ مانہہ جے۔اس اسکيم گو فائدو  
صرف انُ خانداناں نانہہ لبے جہڑا اقتصادی طور ور کمزورطبقہ، کم آمدنی آلا تے درميانہ  

آمدنی آلاطبقہ تيں تعلق رکهيں۔اسکيم غی شرح جس نانہہ بی ايل سی کہاں، انفرادی اہل  
خانداناں نانہہ مالی مدد فراہم کرے۔خاص طورورای ڈبليوايس زمراں مانہہ شامل ايساخانداناں  

لکه روپيہ غی مالی معاونت  2.5جن گی سالانہ آمدنی ترے لکه روپيہ توڑی وے،انہاں نانہہ 
اں آلاشعبہ سنگ گل کرتاں واں اسسٹنٹ کمشنررام بن محمداشفاق لبے گی۔ آکاش وانی گا خبر

 نے اس طرح کہيو۔ 



********************* 
EID CELEBRATIONS 

اج جموں کشميرمانہہ رسول پاک حضرت محمد صلی الله عليہ وسلم گی ولادت گو تيہاڑو  
جوش وخروش تے مذہبی جذبہ گے نال منايوجارہيوہے۔ مختلف ضلعاں جسراں کہ  

پونچه،رياسی تے دوجاعلاقاں مانہہ خاص دعاکی گئی تے جلوس نانہہ کڈيوگيو۔ عقيدت منداں  
نے نعت پيش کيں تے پيغمبراسلام غاپيغام تے بهائی چاره نانہہ ياد کيو۔ رياسی تے پونچه  

مانہہ بڑا پيمانہ ور اجتماع ہوا جس مانہہ ہرعمرگا افرادنے حصوليو۔مذہبی رہنماواں تے  
لوکاں تيں اپيل کی کہ رسول الله صلی الله عليہ وسلم گی تعليمات ورعمل کريں۔آکاش وانی گا  

نے اس طرح کہيو۔ خبراں آلاشعبہ سنگ گل کرتاں واں کجه لوکاں BYTE 
******************** 

WEATHER TRAFFIC 
ستمبرتوڑی جموں کشميرمانہہ رُک رُک گے گرج چمک    12محکمہ موسميات نے دسيوکہ 

تے   7غے نال بارش پين غا امکانات ہيں،ليکن کوئے شديد طوفانی صورتحال متوقع نہيں ہے۔
ستمبر نانہہ زياده جگہاں ورگرج چمک تے بارش گا امکان ہيں۔ضلعاں مانہہ خاص   8

  12تيں   9طورورجموں صوبہ مانہہ ديررات ياسويرے درياميانی بارش پين گوامکان ہے۔ 
ستمبرگے بشکار، رُک رُک گے گرج چمک سنگ بارش پے سکے۔ اونگا۔ مغل شاہراه چهوٹی  
گڈياں واسطے تے ايس ايس جی سڑک ور ٹريفک معمول گے مطابق چل رہی ہے ليکن جموں  

پيل کی گئی  سرينگرقومی شاہراه اجيں وی بندہے۔ اس غی مرمت جاری ہے۔عوام تيں ا
 ہے،اجيں اس سڑک ورچلن تيں گريزکريں۔ 

********************** 
PTC ANN 

علاقائی خبراں آلا شعبہ آکاشوانی جموں غی طرفوں ضلع جموں  واسطے عارضی نامہ  
نگاراں يعنی پی ٹی سی واسطے درخواست منگی گئی ہيں۔مجوزه پرفارمہ ور عارضی نامہ  

نگار غی پوسٹ مانہہ دلچسپی رکهن آلا ايسا امُيدوار درخواست دے سکيں گا جہيڑا ضلع  
براں غے بشکا ر وے۔ پی ٹی سی   50براں تيں   24جموں گا بسنيک ويں تے انُ غی عمر  

غی اس پوسٹ واسطے تعليمی قابليت پی جی ڈپلومہ يا صحافت غا شعبہ مانہہ ڈگری يافرِ 
براں غو صحافت مانہہ تجربو مقرر کيو گيو  2تسليم شده يونيورسٹی تيں گرجويشن غے ہمراه 

ٹهی کرن آلا آلات تے ميڈيا ہے۔اس تيں علاوه کمپيوٹر تے ورڈ پروسيسنگ نالے خبر اک
کوريج مانہہ تجربو وی ضروری ہے۔عارضی نامہ نگار غی پوسٹ مانہہ دلچسپی رکهن آلا  

کلو ميٹر غادائره غے   10امُيدوار واسطے لازمی ہے جے ضلع صدر دفترجموں يا اس تيں 
اندر رہائش پزير وے اس سلسلہ مانہہ درخواست غی ہارڈ کاپی ضروری دستاويزات غے  

  2025ستمبر 14ہمراه ہيڈ ريجنل نيوز يونٹ آکاشوانی پنجترتهی جموں مانہہ بزات خود آئينده
ور  www.newsonair.gov.in توڑی دے سکيں۔ اس بارے مزيد جانکاری ويب سائيٹ

 دستياب ہے۔
 ٌ◌◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ************************ 


